
GOUVÈNÈ CUOMO ANONSE AKÒ ISTORIK ANT ETA A, ONEIDA NATION, AK KONTE ONEIDA AK 

MADISON 

 

Akò a Bay Oneida Nation Dwa Jwèt Eksklizif, gen ladan  Pataj Revni ak Eta ak Otorite Lokal, Fini ak Pri 

Enjis Sigarèt 

 

Gouvènè Andrew M. Cuomo te anonse jodi a yon akò global ki regle plizyè litij ki te genyen pandan 

lontan ant Eta New York, Oneida Nation nan Indian, Konte Oneida ak Konte Madison.  

 

Akò a pèmèt yo fini ak plizyè litij sou kesyon taks fonsye, tè, ak rezèv. Akò a ap bay Oneida Nation dwa 

eksklizif sou jwèt kazino nan Central New York kont pataj yon pòsyon revni jwèt ak gouvenman eta ak 

lokal yo. Anplis, akò a ap fini ak litij jiridik sou reklamasyon tè grasa yon plafon apeprè 25.000 a tè ki 

kapab pase anba souverènte Nation an. Anplis, akò a pral fini ak konpetisyon enjis lè li mande Nation an 

adere nan nòm pri minimal epi chaje yon taks sou vant sigarè bay kliyan ki pa endyen.  

 

“Se yon akò jis ak rezonab ki pral nan benefis tout pati ki konsène yo ak moun Oneida Nation, Oneida ak 

Konte Madison, ak tout Nouyòkè,” te deklare Gouvènè Cuomo. “Nan travay ansanm, nou te rive jwenn yon 

akò ki prezève yon zòn eksklizivite pou jwèt kazino, pandan nou garanti revni jwèt pataje ak otorite eta ak 

lokal. Akò a te fini tou ak plizyè ane batay nan tribinal ki te chè ak deranjan pou tout pati konsènen yo epi 

make yon nouvo peryòd kolaborasyon ak pwen komen ant Oneida Nation ak Eta New York.”  

 

Ray Halbritter, Reprezantan Oneida Nation, te di konsa, “Jodi a, gouvenman souvren te reyini ansanm 

pou kòmanse yon nouvo patenarya nan pwosperite pataje. Kòm konsekans konsantrasyon, entegrite ak 

volonte Gouvènè Cuomo pou l negosye yon akò jis, nou kapab kòmanse nouvo chapit sa nan istwa 

Nation nou an. Akò sa se rekonesans Eta a ak konte yo wè yon enpòtans nan sipòte, ranfòse ak devlope 

sa Oneida Nation te konstwi nan rejyon an pandan de dizène lane ki sot pase yo ak nan konstwi yon 

nouvo chimen pou lavni.” 

 

Chèf Egzekitif Konte Oneida, Anthony Picente te di konsa, “Mwen vle remèsye Gouvènè Andrew Cuomo 

pou vizyon li ak lidèship li nan mete ansanm tout pati yo bò tab la ak yon sèl objektif nan lespri li, yon 

akò jis ak ekitab ki se yon viktwa pou tout moun. Mwen vle tou remèsye Reprezantan Oneida Indian 

Nation Ray Halbritter pou volonte pèmanan li pou li patisipe nan rive jwenn solisyon sa. Finalman, mwen 

bezwen remèsye Prezidan John Becker nan Konte Madison pou travay li ak nou tout pou fè reyalizasyon 

sa. Grasa mòso nou kole ansanm, tankou pataj revni ak yon regleman zafè a pou tout pati yo, nou te rive 

jwenn yon akò istorik ki pral fè wout pou yon patenarya sensè ki nan enterè tout sitwayen nou yo.” 

 

John Becker, Prezidan Konsèy Sipèvizè Konte Madison la, te di konsa, “Mwen vle remèsye Gouvènè 

Cuomo pou lidèship li sou kesyon enpòtan sa. Kesyon sa te diskite, debat, dispite aepi konbat pandan 

plis pase 20 lane. Plizyè gouvènè te eseye rezoud kesyon konplèks sa yo epi te eseye mete gwoup sa yo 

sou men tab nan yon fason siyifikatif men sèlman yon Gouvènè, Gouvènè sa, te kabap siprime rankin ak 

batay difisil  ki te egzite yo pou jwenn yon tèren antant.” 

 

Senatè Eta a Joseph A. Griffo te di konsa, “Mwen toujou di dyalog sensè ak yon antant negosye tap pi 

bon pase yon litij. Pandan nap kontinye egzamine tout detay yo, mwen wè sa kòm yon pa pozitif, epi 

mwen rete konfyan nou kapab tabli yon plan ki pral nan benefis Oneida Nation, ak tout kontribiyab, 

pwopriyetè kay, ak ti biznis nan tout Oneida ak Konte Madison.” 

 

Senatè Eta a David Valesky te di konsa, “Mwen felisite Gouvènè Cuomo, Reprezantan Oneida Indian 

Nation Ray Halbritter, Chèf Egzekitif Konte Oneida Anthony Picente, ak Prezidan Konsèy Sipèvizè Konte 

Madison lan John Becker pou bèl efò yo fè pou rezoud pwoblèm ki te la lontan sa yo. Alòske nou gen kèk 

travay ki rete pou fè, mwen kwè akò sa rezonab epi reprezante yon pa annavan pozitif pou konte yo, 

Oneida Indian Nation, ak tout rejyon an.” 

 

Manm Asanble Ken Blankenbush te di konsa, “Mwen kontan wè rezolisyon anpil pwoblèm ki afete NYS 

ak Oneida Indian Nation ak kominote anviwonan yo. Poutèt nou kapab vanse sa pral gen yon efè 

miltiplikatè sou distri mwen an depi nan satisfè bezwen devlopman ekonomik rive nan amelyorasyon 

enfrastrikti ak yon plan pataj revni rezonab pou sipòte li.”  

 

Manm Asanble Anthony J. Brindisi te di konsa, “Akò sa pral nan avantaj kontribiyab Konte Oneida,” 

“Pataj revni pral ede kenbe liy la sou taks pfonsye epi anpeche zòn nou an satire ak kazino. Mwen felisite 

Gouvènè a ak Oneida Nation pou teren antant sa ki se yon viktwa pou tout moun ki konsène.” 

 

Eta New York ak Oneida Nation gen yon litij san fen depi 1795. Nation an, Eta a ak konte yo gen litij depi 

1970 epi te genyen tantativ ki pa reyisi pou rezoud litij tanzantan padan plizyè dizèn ane. Nation an ap 

jere Turning Stone Casino ak Resort nan Verona depi 1993. Litij la te mete lonbraj sou validite 

enstalasyon an, epi akò jodi a pral retire nyaj sa. 

 

Akò a detaye pi ba: 

Pataj Revni Tribal ak Gouvenman Lokal ak Eta a ak Ekslizivite Jwèt 

 

Nan kad akò a, Oneida Nation pral resevwa dwa ekskliziv nan jwèt kazino nan yon rejyon dis konte 

Central New York (Konte Cayuga, Chenango, Cortland, Herkimer, Lewis, Madison, Oneida, Onondaga, 

Oswego, ak Otsego). Vernon Downs pral gen otorizasyon poul kontinye kous ak brid ki egziste ak 

enstalasyon lotri videyo. Annechanj, Nation a pral dedye 25% revni jwèt nèt li yo ki soti nan machin a 

sou pou Eta  New York. Sou baz revni jwèt Oneida aktyèl yo, sa ta apeprè $50 mlyon chak ane pou eta a. 

Nan pataj eta a men ki distribisyon kap genyen: 

• Konte Oneida, kòm peyi dakèy, pral resevwa 25% peman eta a (apeprè $12,5 milyon sou baz 

revni jwèt aktyèl), epi pral resevwa anplis yon peman anyèl $2,5 milyon nan kòb pa eta a pou 

regle reklamasyon taks fonsye. 

• Konte Madison pral resevwa $3,5 milyon chak ane nan kòb pa Eta New York la epi anplis pral 

resevwa yon sèl peman $11 milyon nan men Oneida Nation pou regle ansyen reklamasyon taks.   

 

Regleman Reklamasyon Tè 

 

Dapre akò a, Oneida Nation pral dakò pou yon plafon pèmanan apeprè 25.000 a tè ki ka Depatman 

Enteryè ka transfòme an komifideis kòm tè Nation an. Oneida ak Konte Madison pral abandone 

reklamasyon legal li konsènan konfli tè kont Oneida Nation, ki aktyèlman devan tribinal, epi Eta New 

York pral retire sipò li pou reklamasyon legal sa yo. Nation an renonse ekspreseman ak dwa souverènte 

li sou tout tè ki depase montan plafon an.  

 

Fen Konpetisyon Enjis 

 

Regleman an mande pou Oneida Nation enpoze yon taks sou vant Nation an ki egal ouben depase vant 

Eta a ak konte yo, taks itilizasyon ak okipasyon. Dapre akò a:  

• Taks vant Nation an ap aplike sou tout sigarèt, kabiran, ak lòt vant detay Endyen ak moun ki pa 

endyen.  

• Nation an dwe adere ak yon nòm pri minimòm pou pwodi sigarèt.  

• Nation an dwe itilize revni taks vant sèlman pou menm tip pwogram gouvenmantal Eta a ak 

Konte yo dedye revvi taks yo pou yo. 

 

Yon Akò Egzekitwa:  

 

Selon akò a, Nation an dakò pou l renonse ak iminite souvrean li pou aplikasyon akò a. Akò a bay tribinal 

Federal otorite sou akò a, san bliye aplikasyon prim abitraj kontreyan. Akò a mande pou Nation an 

antreprann yon evalyasyon endepandan pou garanti respè ak tout egzijans pri ak taks minimòm yo. 

Evalyasyon konfòmite a pral rapòte bay Eta a.  

Ratifikasyon: 

 

Pòsyon akò a pral mande apwobasyon Lejislatè New York yo, Konte Madison ak Oneida, Depatman 

Enteryè, Pwokirè Jeneral Eta New York, ak tou apwobasyon jidisyè. Akò a pa efikas jiska apwobasyon sa 

yo sekirize.  

